
Атқарушы органдардың қалада

экологиялық қауіпсіздікті және

қоршаған ортаны қорғауды 
қамтамасыз ету жөніндегі 

қызметі туралы

Қалалық мәслихаттың сессиясы «Атқарушы органдардың қалада экологиялық қауіпсіздікті және қоршаған ортаны қорғауды қамтамасыз ету жөніндегі қызметі туралы» баяндаманы тыңдап және талқылап, атқарушы органдар елордада тұрақты экологиялық жағдайды сақтап қалу бойынша жоспарлы жұмыс жүргізетінін, қоршаған орта сапасын жақсартуға, экологиялық инфрақұрылымды дамытуға және қала тұрғындарының өмір сүруіне қолайлы жағдай жасауға бағытталған табиғат қорғау іс-шараларын іске асыратынын атап өтті.
Стационарлық көздерден шығатын қалдықтарды қысқарту мақсатында қалада зиянды заттардың қалдықтарын қысқартуға, таза суды табиғи ресурс ретінде пайдалануды төмендетуге, ағынды суларды шығаруды болдырмауға, пайдаланудағы жерлерді қайта құнарландыруға мүмкіндік беретін жаңа жобалар іске қосылуда.
ЖЭО-1 мен ЖЭО-2 күл жиналатын істен шыққан секциялардың шаңын болдыртпау және өңделген жерлерді қалпына келтіру үшін ауданы 78 га жерде ЖЭО-2 № 1 күл жиналатын орынға қайта құнарландыру жұмыстары жүргізілді. Жыл сайын ЖЭО-1 мен ЖЭО-2 күл жиналатын орындарынан тұтынушылар құрылыс жүргізу мен жол төсемесі үшін шамамен 115 мың тонна күлді пайдаланады.

Тұтыну мен өндіріс қалдықтарын тиімді пайдалану жөнінде жұмыс жүргізілуде. Қоқысты қайта өңдеу кешені жұмыс істеуде, тозған автокөлік доңғалақтарын қайта өңдеу зауыты жұмысын қайта бастады, жеке меншік үйлер секторында күл жинау, қатты тұрмыстық қалдықтарды, электрондық қалдықтарды шығару жөніндегі пилоттық жобалар іске асырылуда.  

2013-2016 жылдарға арналған Астана қаласының энергияны үнемдеудің кешенді жоспарын орындау үшін  құрамында сынап бар қалдықтарды  жинау жөніндегі пилоттық жоба іске асырылуда. Оны іске асыру кезеңінде лампа жинау үшін 297 арнайы контейнер орнатылды, 2013-2014 жылдары 1,2 миллион лампа,  2015 жылдың есепті кезеңінде  169 мың лампа жиналып жойылды.

2007-2030 жылдарға арналған Астана қаласын көгалдандырудың бекітілген тұжырымдамасына сәйкес елорданы көгалдандыру жөнінде іс-шаралар өтуде. Күтімін қала жүзеге асыратын жасыл екпелердің жалпы ауданы 15,84 мың га.

Жер қойнауын пайдалану мәселелерін реттеу үшін кінәлі тұлғаларды әкімшілік және қылмыстық жауапкершілікке тартумен жалпы пайдаланудағы пайдалы қазбаларды заңсыз өндіру фактілерін анықтау мен оларға жол бермеу жөніндегі кешенді іс-шаралар жоспары әзірленіп, бекітілді.
2014 жылы табиғат пайдаланушылардың шаруашылық пен өзге де қызметінің қоршаған ортаға теріс әсеріне жол бермеу және оны жою жөнінде Астана қаласы бойынша Экология департаментінің қоршаған ортаны қорғау жөніндегі инспекциясы өткізген мемлекеттік бақылау нәтижесінде 65 бұзушылық анықталды, 93 өкім беріліп, сомасы 7,9 миллион теңгеге әкмішілік айыппұл салынды, 13 талап-арыз берілді. Екі материал сотқа жіберілді, екі объектінің қызметі тоқтатылды.

Сонымен бірге, Астана қаласы мәслихатының сессиясы елордадағы экологиялық жағдай Қазақстан Республикасы Экологиялық кодексінің талаптарына толық шамада жауап бермейтінін атап өтті. Жылу-энергетика кешендерінің, өнеркәсіптік пен өндірістік кәсіпорындардың жұмысы, құрылыстың үлкен көлемі нәтижесінде пайда болатын қала атмосферасының шаңмен ластануы, жер жұмыстарын жүргізу, қала шетіндегі жолдарда абаттандырудың болмауы, қыста жеке меншік үйлерді жылытуға көмірді пайдалану елорданың атмосфералық ауасын қорғау жай-күйіне теріс әсер етуде.

Қала көшелерінде автокөліктің көп болуы, көшеде тұрақты кептелістің болуы, автомобиль тұрақтарындағы орын жетіспеушілігі атмосфералық ауаға зиянды заттардың шығуына әкеп соқтыруда. Велосипед көлігін пайдалану, оларға арналған жол салу бойынша тиісті шара қолданылмайды.
Қалада заңнама талаптарына сәйкес болуына автокөліктің зиянды газдарды шығаруын өлшеу үшін бақылау пункттері жеткіліксіз, Ішкі істер департаментінің кейбір өткізу пункттері тиісті құралдармен жабдықталмаған. Жаңа көліктің техникалық тексеруден өту мерзімі қайта қарауды талап етеді.

Көптеген өнеркәсіптік кәсіпорындар мен басқа да объектілердің (көлік жуу орындары, жанар-жағар май құю станциялары, қоғамдық тамақтану кәсіпорындары)  сумен жабдықталудың айналма жүйесі,  жергілікті тазарту құрылғылары жоқ.
Қатты тұрмыстық қалдықтарды бөлек жинауды ендіру мәселесі баяу шешілуде. Жеткіліксіз қаржыландыру салдарынан қатты тұрмыстық қалдықтарды жерге көму үшін жаңа полигонның екінші арнайы орнын салу мерзімі ұзартылуда.
Қала кәсіпорындарының қаладағы жоғары оқу орындарымен өзара келісілген іс-қимылының болмауы эколог мамандарды даярлау мен олармен кәсіпорындарды қамтамасыз ету мәселесін шешуге мүмкіндік болмай тұр. Құрылыс саласында күл жинау орындарындағы қалдықтарды пайдалануда ғылыми жұмыстар әзірлеу мәселесін қарау қажет.

Жоғарыда жазылғанның негізінде Астана қаласы мәслихатының       сессиясы ШЕШТІ:

1. «Атқарушы органдардың қалада экологиялық қауіпсіздікті және қоршаған ортаны қорғауды қамтамасыз ету жөніндегі қызметі туралы» баяндама назарға алынсын.
2. Астана қаласының Табиғи ресурстар және табиғат пайдалануды реттеу басқармасына, Астана қаласы бойынша Экология департаментіне Астана қаласы Ішкі істер департаментінің Әкімшілік полиция басқармасымен және мемлекеттік бақылау жүргізетін басқа да уәкілетті органдармен бірлесіп:

- бақылау-инспекциялық жұмысты жандандырсын, қоршаған орта мен адам денсаулығына теріс әсер ететін көздер болып табылатын кәсіпорындарға қатысты олардың экологиялық нормаларды сақтауы бойынша талаптарды қатаңдату;

- экология саласындағы Қазақстан Республикасының қолданыстағы заңнамалық актілеріне сәйкес экологиялық жағдайды бұзушыларға қатысты әкімшілік шара қолдану нәтижелігін арттыру ұсынылсын. 

3. Қала әкімдігіне қатты тұрмыстық қалдықтарды жерге көму үшін жаңа полигонның екінші арнайы орнын салуды аяқтауға қаражат бөлу мүмкіндігін қарастыру ұсынылсын. 

4. 
Астана қаласының Табиғи ресурстар және табиғат пайдалануды реттеу басқармасына "Алматы", "Есіл", "Сарыарқа" аудандары әкімдерінің аппаратымен, Астана қаласы Ішкі істер департаментінің Әкімшілік полиция басқармасымен, қаладағы коммуналдық кәсіпорындармен және пәтер иелері кооперативтерінің аудандық қауымдастықтарымен бірлесіп:

- үйлер орналасқан жерлерден және өндіріс объектілері аумағынан қатты тұрмыстық қалдықтардың уақтылы шығарылуының қамтамасыз етілуіне күн сайын бақылауды жүзеге асыру;

- контейнерлер орналасқан орындар мен олардың маңындағы аумақтың санитарлық жағдайын,
қоқыс жинау контейнерлеріне уақтылы дезинфекциялау жүргізуді бақылауды күшейту, қолданыстағы заңнамаға сәйкес бұзушыларға қатысты әкімшілік шара қолдану;
- құрылыс алаңдарына іргелес орналасқан қала аумағының санитарлық жағдайын тұрақты бақылауды жүзеге асыру, Қазақстан Республикасының қолданыстағы заңнамасына сәйкес санитарлық-қорғау аймағында бұзушылықтарға жол бермеу, уақтылы олардың алдын алу ұсынылсын.
5. Астана қаласының Табиғи ресурстар және табиғат пайдалануды реттеу басқармасына, Жолаушылар көлігі және автомобиль жолдары басқармасына, Астана қаласы Ішкі істер департаментінің Әкімшілік полиция басқармасына, Астана қаласы бойынша Экология департаментіне, көлік кәсіпорындарының басшыларына:

- көлікте және мұнай өнімдері айналымы саласында экологиялық талаптардың сақталуын бақылауды қамтамасыз ету жөнінде шара қабылдау;

- автокөліктің зиянды газдарды шығаруын өлшеу үшін жөніндегі бақылау пункттерінің санын арттыру және оларды тиісті құралдармен қамтамасыз ету мәселесін зерделеу;

- көлік ағынын реттеу, автобустар мен коммуналдық көлікті экологиялық таза отынға ауыстыру жөніндегі іс-шараларды іске асыруды жалғастыру, автокөлік тұрақтарын салу жөніндегі жұмысты жандандыру, автомашиналар үшін ақылы тұрақтар ұйымдастыру мәселесін зерделеу ұсынылсын.

6. Астана қаласының әкімдігі елордадағы жоғары оқу орындарымен бірлесіп эколог мамандарды даярлау үшін арнайы факультет ашу, құрылыс саласында күл жинау орындарындағы қалдықтарды пайдалануда ғылыми технологияларды әзірлеу мен пайдалану мәселесін зерделеу ұсынылсын.

7. Білім басқармасына жас өспірімдерге экологиялық ақпарат беру жөніндегі жұмысты жандандыру, қаладағы білім беру мекемелерінде балалар мен жас өспірімдерге қоршаған ортаны қорғауға, қоршаған ортаның ластануы салдарын түсіндіруге бағытталған тәрбиелік ақпараттық сабақ өткізуді ұйымдастыру ұсынылсын.

8. Астана қаласының Табиғи ресурстар және табиғат пайдалануды реттеу басқармасына:
- ауа бассейніне, су және жер ресурстарына зиянды заттардың эмиссиясын қысқарту мақсатында көгалдандыру мен абаттандыру жүргізу, адамның өмір сүруіне экологиялық  қолайлы аймақтар мен аумақтар құру жөніндегі жұмысты жандандыру;

- Елді мекендердің су тарату жүйесіне ағынды суларды қабылдау ережесіне сәйкес кәсіпорындардың айналмалы сумен жабдықтау, май мен мұнай өнімдерін ұстап қалу жүйесін орнатуға ауыстыруды қамтамасыз етуді бақылауды күшейту;

- қала тұрғындарын бұқаралық ақпарат құралдары мен пәтер иелерінің кооперативтері арқылы құрамында сынап бар құралдарды жинау үшін арнайы контейнерлердің бар екендігі, қатты тұрмыстық қалдықтарды бөлек жинау  ендірілгені туралы хабардар ету жөніндегі жұмысты жандандыру  ұсынылсын. Бұл жұмысқа қаладағы қоғамдық бірлестіктерді тарттсын.

9.  Автокөліктен атмосфералық ауаның газдануын төмендету, қалада велосипед қозғалысын насихаттау үшін Астана қаласының әкімдігіне  бір ай ішінде елордада велосипед қозғалысын ұйымдастыру жөніндегі іс-шаралар жоспарын әзірлеп, оны қалалық мәслихатқа енгізу ұсынылсын.
10. Астана қаласының Ішкі саясат басқармасына, Астана қаласының Табиғи ресурстар және табиғат пайдалануды реттеу басқармасына табиғи ресурстарды сақтауды, су ресурстарын үнемді пайдалануды, қала аумағының ластануына жол бермеуді және елордадағы экологиялық жағдайды жақсартуға бағытталған басқа да табиғат қорғау іс-шараларын насихаттау мақсатында  бұқаралық ақпарат құралдарының мақала, экологиялық тақырыптағы теле және радиобағдарламалар шығару жөніндегі қызметін жандандыру ұсынылсын.

11. Осы шешімнің орындалуын бақылау қалалық мәслихаттың құрылыс, экология, көлік, сауда және тұрғын үй - коммуналдық шаруашылық  мәселелері жөніндегі тұраұты комиссияға жүктелсін. 
Астана қаласы мәслихаты
сессиясының төрағасы                                                                              А. Ким

мәслихатының хатшысы

